
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 70, datë 12.07.2022

“PËR 

SHQYRTIMIN E KËRKESËS SË KËSHILLIT TË LARTË TË PROKURORISË, PËR SIGURIMIN E AMBJENTEVE TË PËRSHTATSHME TË PUNËS PËR STRUKTURËN E POSACME KUNDËR KORRUPSIONIT DHE KRIMIT TË ORGANIZUAR” 

Në mbështetje të nenit 8, pika 2, nenit 9, pika 1, nënpika 1.1, shkronja “b” dhe nënpika 1.2, shkronja “a” dhe “c”, nenit 54, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, të ndryshuar, nenit 135 dhe nenit 213, të Kreut I, të  ligjit nr. 9901, datë 14.04.2008 “Për tregtarët dhe shoqëritë tregtare”, të ndryshuar, vendimit nr. 10, datë 28.04.2022 të Këshillit të Administrimit të shoqërisë “Ujësjellës Kanalizime Tiranë” sh.a “Për hartimin e Raportit për pasurinë nr. 8/123, zona kadastrale 8330, me adresë rruga “Jordan Misja”, njësia administative nr. 9, Tiranë, vendimit nr. 06, datë 22.06.2022 të Aksionarit të vetëm të shoqërisë “Ujësjellës Kanalizime Tiranë” sh.a. “Për shqyrtimin e kërkesës së Këshillit të Lartë të Prokurorisë për sigurimin e ambienteve të përshtatshme të punës për stafin e Byrosë Kombëtare të Hetimit, në pasurinë me nr. 8/123, zona kadastrale 8330 dhe Raportit të hartuar  për vlerën e kësaj pasurie”, si dhe shkresën nr. K-1127/2 prot, datë 05.07.2022 të shoqërisë “Ujësjellës Kanalizime Tiranë” sh.a., me propozim të kryetarit të Bashkisë, Këshilli Bashkiak, 

V E N D O S I:

1. Dhënien e pëlqimit për vijimin e procedurave për shqyrtimin e kërkesën së Këshillit të Lartë të Prokurorisë, për sigurimin e ambienteve të përshtatshme të punës për strukturën e posacme kundër kurropsionit dhe krimit të organizuar, në pasurinë në pronësi të shoqërisë Ujësjellës Kanalizime Tiranë sh.a, identifikuar me nr. 8/123, zonë kadastrale 8330, ndodhur në rrugën “Jordan Misja”, njësia administrative nr. 9, Tiranë.

2. Bashkia Tiranë të komunikoj dhe të zhvilloj korrespodencën e nevojshme me Këshillin e Lartë të Prokurorisë dhe Ministrinë e Drejtësisë për modalitetet ligjore të kryerjes së kësaj procedure transferimi.

3. Ujësjellës Kanalizime Tiranë sh.a. në përmbushje të parashikimeve të këtij vendimi, të ndjekë të gjithë hapat e nevojshëm në përputhje me legjislacionin ligjor në fuqi “Për tregtarët dhe shoqëritë tregtare”. 

4. Ngarkohet Kryetari i Bashkisë Tiranë dhe Ujësjellës Kanalizime Tiranë sh.a., për zbatimin e këtij vendimi.
Ky vendim hyn në fuqi sipas parashikimeve të pikës 6 të nenit 55 të ligjit nr. 139/2015 “Për vetëqeverisjen vendore” të ndryshuar.

